
 

 

 

د فیل کنجکاوه بچۍ

!فیلانو یو وخت لنډې پوزې یا خرطوم درلودل، خو د دوی خرطوم د فیل د یوه کنجاو بچي
له امله ګټور او اوږد شو 

د فیل کنجکاوه بچۍ
لیکوالان: جوډیټ بیکر، ویهان ډی جګر
بوکداش
ژباړه: د درخت دانش کتابتون
ژباړن: محمد بشیر غفارزی

هر څوک پوهیږي چې فیل یوه اوږده پوزه لري.

خو ډېر پخوا د فیل پوزه لنډه او هواره وه.  داسې وه لکه د هغه د مخ په منځ کې یو بوټ.

یوه ورځ د فیل بچۍ وزېږیده. هغه د هر څه په اړه کنجاوه وه. هغه د هر ژوي څخه پوښتنه
کوله. 

هغې د زرافې په اړه پوښتنې درلودې.
هغې له زرافې  پوښتنه وکړه:"ته ولې اوږده غاړه لرې؟"

هغه د كركدن په اړه کنجاوه وه.
"ستا ښکر ولې تیزه څوکه لري؟"

هغه د اوبو د آس په اړه کنجاوه وه.
"هغې پوښتنه وکړه:"ستا سترګې ولې سرې دي؟

او هغه د تمساح په اړه ډېره کنجاوه وه.
هغې پوښتنه وکړه:"تمساح د ماسخوتن په ډوډۍ کې څه شی خوري؟"

 د هغې مور وویل:"هیڅ وخت داسې پوښتنه مه کوه!" وروسته هغه په غوسه او تروه ټنډه
له هغه ځایه ځي.

کیشکره په چټکۍ د فیل د بچي خواته ورغله.
کیشکره وچغیده:"په ما پسې سیند ته راځه. هلته به ته ووینې چې تمساح د شپې لخوا څه
شی خوري."

د فیل بچي تر سیند پورې په کیشکرې پسې ولاړ.

هغه د بوټو په منځ کې ولاړه  او د سیند په غاړه ودریده.
هغې اوبو ته وکتل. تمساح چیرته وه؟ 

د سیند څنډې ته نیږدې یوې ډبرې وویل:"سلام!"
د فیل بچي هم وویل:"سلام!" هغې پوښته وکړه: "آیا ته کولای شې ماته ووایې چې تمساح د
شپې لخوا څه شی خوري؟"

ډبرې وویل:"ټیټه شه او زه به درته ووایم. ټیټه شه، ټیټه شه."
د فیل بچۍ هم ښه ور ټیټه شوه.

وروسته ناڅاپه کړپ شو. د فیل د بچۍ پوزه د تمساح په داړو کې بنده وه.
 کیشکرې وویل :"تمساح به د شپې په ډوډۍ تا وخوري!" او بیا والوتله.

د فیل بچۍ په خپلو ځواکمنو پښو کیناسته او خرطوم یې کش زیات کړ کړ. خو تمساح د هغه
پوزه له خپلو داړو خوشي نکړه.

د فیل د بچۍ پوزه ښه زیاته کش شوه. وروسته ترپ شو په ضرب په شا ولوېده.  

تمساح بیرته په اوبو کې ډوبه شوه. هغه د شپې د ډوډۍ د لاسه ورکولو له کبله په غوسه
وه. 

د فیل بچۍ خپلې پوزې ته وکتل. هغه ډېره اوږده شوې وه. هغه نشوای لیدلای چې سر یې
چیرې وو.

د هغې پوزه دومره اوږده شوې وه چې هغې کولای شوای د ونو له زیاتو لوړو څانګو څخه هم
ترې پرې میوه وشکوي.

د هغې پوزه دومره اوږده وه چې کولای یې شوای خپله شاه پرې په اوبو ووینځي. له هغه
ورځې وروسته، ټولو فیلانو اوږد او ګټور خرطوم لري

